
Teachtaireacht an Stiúrthóra



2

COMÓRADH AR STAIR THÁBHACHTACH 
AGUS RIACHTANACH



I mbliana tá comóradh á dhéanamh ar stair chéad bliain atá suimiúil 

agus a léiríonn cuid ar leith de stair shóisialta agus polaitiúil na 

hÉireann. Insíonn an stair f íor-spéisiúil sin scéal céad bliain den 

tseirbhís promhaidh in Éirinn. Baineann sé le coiriúlacht, le ciontú, 

le sábháilteacht phoiblí agus an gá atá le smachtbhannaí pobail. 

Ní cúis iontais é gur stair é a léirigh é féin i gcaibidlí, a ndearnadh 

dearmad orthu go minic, a ndearnadh scéalta móra díobh uaireanta 

agus ag amanna eile a bhí mar ghnáthchuid ciúin ach tábhachtach de 

shaol na hÉireann.Ach is stair é a ndearnadh ceiliúradh air ó cheart. 

Agus sin atá ar siúl againn san fhoilseachán seo. Ag  ceiliúradh ar ár 

n-oidhreacht shaibhir i mbliain stairiúil an chéid.

Sa chéad cúpla leathanach eile, déanaim plé ar an tús lag agus ar an 

seanam bródúil a bhí againnn; déanaim iniúchadh ar an tábhacht agus 

eifeachtúlacht a bhaineann linn  in Éirinn  an lae inniu, atá ag athrú.

Smaoinigh ar ghnáth-staid sa saol. Ag siúl chuig an obair. Ag fágaint 

leanaí ag an scoil. Ag dul go dtí an phictiúrlann. Ag siopadóireacht. 

Ag sóisialú. Gach lá, bímid i dteagmháil le daoine, i ngan fhios dúinn 

féin, a bhí i dteagmháil leis an gcóras ceartais coiriúil. Ciontóirí nó 

iar-chiontóirí is ea mórán díobh. Tarlaíonn na teagmhálacha seo gan 

fadhb. Ar an drochuair, cuid den saol is ea coiriúlacht agus iompar 

frith-shóisialta. Agus nuair a tharlaíonn coiriúlacht, go háirithe droch-

choireanna, déantar mór-scéal de i gcinnlínte nuachta agus sa ghnáth-

chomhrá. Ní haon ionadh é. Bíonn saoránaigh, go bunúsach, ag tnúth 

le sábháilteacht phoiblí  agus is slat tomhais é maidir le luachanna na 

sochaí.

Is dóigh liom go bhfuil sé réasúnta a cheapadh tar éis céad bliain de 

ghníomhaíocht thábhachtach, go bhfuil an chéad leathanach agus 

gné-altanna tuillte ag áisíneacht a dhéanann pobail níos sábháilte agus 

a chabhraíonn le ciontoirí timthriall  na gníomhaíochta dainséaraí 

a bhriseadh. Go deimhin, tá buíochas tuillte ag na chéad cheannairí 

agus ag an bhfoireann agus is ceart iad a cheiliúradh – tá an iomad 

díobh ann le go luafaí anseo iad – a bhunaigh an tseirbhís agus a 

threoraigh é chomh maith le linn céad bliain de dhúshláin agus 

d’athrú.

Glacaim leis an deis fhoirmeálta seo é a dhéanamh anois.

I bhfoilseacháin eile, tá sé ráite agam gurb iad na leanaí agus daoine 

óga  na daoine is luachmhaire atá ag tír na hÉireann. Iad san a bheidh 

mar ailtirí sóisialta, cruthaíocha agus eacnamaíocha ár dtodhchaí. 

Ach níl said ann chun ár dtodhchaí amháin a neartú  - is saoránaigh 

iad, chomh maith, atá ag gluaiseacht  trí am riachtanach ina saol. Is 

ceart go mbeadh páirt iomlán, dearfach agus  sábhailte acu sa tsochaí.  

Déanann roinnt daoine óga droch-roghanna saoil, gortaíonn said iad 

féin agus daoine eile. Tá siad sáinnithe i dtimthriall na bochtaineachta, 

saol baile atá bun os cionn agus tionchair dhainséaracha orthu. 

Casann said a ndrom ar  dhea-iompar sóisialta. Bíonn said féin 

ina n-íospartaigh – cruthaíonn said íospartaigh eile. Caithfear an 

timthriall seo a bhriseadh.

Deir an ghnáthchiall linn go bhfuil droch-choirpigh agus coirpigh 

aosaigh dhainséaracha ann a bhfuil smachtbhannaí móra ag 

teastáil dóibh. Caithfear srian a chur lena saoirse chun teaghlaigh, 

comharsana agus saoránaigh eile a d’fhéadfadh a bheith mar 

íospartaigh a chosaint. Tugann mo Sheirbhís tacaíocht láidir don 

dearcadh sin. Ach deir taighde neamhspleách linn  go bhfuil aosaigh 

eile leochaileach i bpátrún sochaí nach bhfuil ag teastál ó aoinne nó 

nach nglacann aoinne leis. Tá mórán díobh cosúil le leaganacha fásta 

de na leanaí corracha atá díreach luaite agam. Tá mórán daoine sna 

príosúin a thagann ó cheantair faoi mhíbhuntáiste, áiteanna ina bhfuil 

bochtaineacht, drugaí agus roghanna saoil dainséaracha coitianta.

Creideann an tSeirbhís Promhaidh – agus tá 

foghlamtha againn ón ár dtaithí phearsanta 

– gur féidir athrú a dhéanamh nuair a 

dhéantar  na daoine óga seo freagrach 

agus nuair a mholtar a bheith freagrach 

as a n-iompar féin. Tá sé lán-soiléir agus is 

cúis mhórtais é gurbh fhéidir le mórán dár 

bhfoireann  oibre dhíograiseach  cabhrú le 

mórán imeacht ó na droch-roghanna agus 

pátrún cionta, a tharlaíonn arís agus arís eile, 

a bhriseadh. Chun tús a chur le hathrú saoil. 

Chun ról dearfach a fháil i saol an phobail. 

Dom féin – agus tá a fhios agam go bhfuil sé seo ag teastáil ó 

m’fhoireann dhíograiseach, chomh maith – sábháilteacht phoiblí 

agus laghdú ar choireanna atá uainn agus oibrímid go dian chun iad 

a bhaint amach. Níl tada níos lú ó Éirinn. Theastódh ó na daoine a 

d’oibrigh sa tSeirbhís romhainn go gcuirf í an oidhreacht seo i gcrích, 

chomh maith.

Tá súil agam go mbainfidh sibh taitneamh as comóradh céad bliain ar 

leith a thóg an oidhreacht bhródúil seo – ceann a bheidh á thabhairt 

againne lá éigin do Sheirbhís Promhaidh na todhchaí. Agus do na 

saoránaigh a mbeidh said ag tabhairt seirbhíse dóibh.

6



7

M
A

R
K

IN
G

 A
N

 IM
P

O
R

T
A

N
T

 A
N

D
 V

IT
A

L
 H

IS
T

O
R

Y

OIDHREACHT SHAIBHIR,

SEIRBHÍS THÁBHACHTACH,

TODHCHAÍ RIACHTANACH.



Ba é 1926 a bhí ann. D’aontaigh an Breitheamh Sinsearach 

go doicheallach – bhí sé soiléir nach raibh sé cinnte go raibh 

dóthain obair lán-aimseartha ar fáil  don Oifigeach Promhaidh 

nua a bhí molta. Bhí sé seo naoi mbliana déag i ndiaidh don 

Acht Promhaidh a bheith rite agus sínithe mar dhlí. Bhí Aire Dlí 

agus Cirt na haimsire tar éis a mholadh go mbeadh Oifigeach 

Promhaidh fireann breise ann chun déileáil le fir agus le buachaillí 

níos sine. Go dtí an t-am sin, ní raibh ach beirt Oifigeach 

Promhaidh in Éirinn, mná an bheirt acu agus an bhí said 

bunaithe i mBaile Átha Cliath. Inniu tá thart ar 500 ar fhoireann 

na Seirbhíse Promhaidh nua-aimseartha scaipthe ar fud na 26 

chontae.

Tá an saol athraithe.

Inniu tá an tSeirbhís Promhaidh ar cheann de na nithe is tábhachtaí sa 

chóras Ceartais Coiriúil nua-aimseartha. Déanaimid réimse seirbhísí 

riachtanacha a chur ar fáil ar fud na hÉireann. Tá an áisíneacht 

lonnaithe sa Roinn Dlí agus Cirt, Comhionannais agus Athchóirithe 

Dlí. Mar chuid den teaghlach Ceartais Coiriúil, oibrímid leis an 

bPríomh-Roinn, an tSeirbhís Cúirteanna, Seirbhís Príosúin na 

hÉireann, An Garda Síochána, Seirbhís Ceartais Óige na hÉireann 

agus seirbhísí reachtúla eile, chomh maith leis an rannán deonach 

agus pobail agus ár dtionscadail mhaoinithe.

Ní raibh sé mar sin i gcónaí, áfach. Tá mór-fhorbairt tagtha ar pholasaí 

agus ar chleachtas thar na blianta. Sa chéad áit, gléas ba ea an tseirbhís 

chun maoirseacht a dhéanamh ar chiontóirí, a bhí scaoilte saor, ar son 

na gcúirteanna. Ghlac an Eaglais agus roinnt áisíneachtaí carthanachta 

deonacha páirt ghníomhach, chomh maith. Ba iad na cúraim a 

bhí ar na  chéad Oifigigh Phromhaidh ná ‘cuairt a thabhairt ar an 

bpromhóir nó tuairiscí a fháil uaidh, féachaint chuige go gcloíonn sé 

le coinníollacha an ordaithe, tuairisc a chur ar fáil don Chúirt maidir 

lena iompar agus comhairle agus cairdeas a chur ar fáil dó agus, nuair 

a bhí gá leis iarracht a dhéanamh fostaíocht a fháil dó’. Inniu tá an ról 

athraithe go mór.

Inniu, má bhíonn ciontóirí ar promhadh, tugtar deis dóibh iad féin 

a chruthú i ndiaidh dóibh coir a dhéanamh. Tháinig an coincheap 

seo faoi phromhadh chun cinn thart ar an am céanna is a tháinig an 

eagraíocht féin chun cinn, thart ar chéad bliain ó shin mar mhodh 

daonna agus éifeachtach chun cabhair a thabhairt do chiontóirí 

a saol a athrú. Tarlaíonn coireanna agus aontaíonn gach éinne go 

gcaithfear smachtbhannaí éifeachtacha, atá bunaithe ar fhianaise agus 

ar thaighde ceart, a úsáid chun déileáil leo. Tá sé faighte amach ag an 

tSeirbhís Promhaidh go bhfuil smachtbhannaí pobail, más feidir iad a 

úsáid, níos oiriúnaí agus níos éifeachtaí ná duine a chur faoi choimeád. 

Creidimid, má bhíonn plé againn le comharsanachtaí, le pobail agus le 

páirtithe leasmhara, go háirithe trí ‘cheartas aisiríoch’, gur féidir linn 

sábháilteacht phoiblí a fheabhsú agus fadhbanna sóisialta a laghdú.

Sin é a chiallaionn promhadh in Éirinn an lae inniu.

Mar sin, cé go raibh tús difriúil agus beag againn, tá ról lárnach á 

ghlacadh anois againn. Tá rath orainn inniu mar thoradh ar an stair 

bhródúil a bhaineann linn agus an rún daingean atá againn athrú. Thar 

céad bliain den athrú agus den dúshlán, bhí mórán daoine breátha 

a raibh f ís acu ag treorú na Seirbhíse Promhaidh chun deimhin a 

dhéanamh de go  raibh sé éifeachtach agus réalach. Le blianta beaga 

anuas tá athrú dearfach ar an eagraíocht nár tharla riamh cheana.

Ach ní athrú ar son athraithe a bhí ann. Athrú chun rudaí a dhéanamh 

nua-aimseartha. Athrú chun ár seirbhísí a fheabhsú. Athrú chun 



teacht ar thuiscint ar a raibh ag tarlú ar na sráideanna agus in ár 

bpobail féin. Athrú chun déileáil le riachtanais chearta na hÉireann. 

Athrú ionas go mbeimis níos sciliúla agus níos éilithí in ár gcuid oibre. 

Agus ar deireadh thiar athrú a bhí ann chun deimhin a dhéanamh  de 

go bhféadfaimis cabhrú le daoine eile athrú a dhéanamh. A n-iompar 

a athrú. An pátrún ciontachta a athrú. Chun greim daingean a fháil ar 

ais sa tsochaí. Chun barr feabhais a bhaint amach dóibh féin agus dá 

ndaoine muinteartha.

Tá an cineál sin athraithe thar a bheith tábhachtach. Don chiontóir, 

dar ndóigh, ní feidir luach a chur air. Tá sé tábhacfhtach d’Éirinn. Ní 

féidir an éifeacht, atá aige ar chionta a laghdú, a thomhas. Conas is 

féidir an líon íospartach atá ag an gcoiriúlacht, nach raibh orthu an 

taithí sin a bheith acu, a thomhas?

Sin é an cineál athraithe a bhfuilimid 

bródúil as. Agus táimid cinnte go 

mbeadh an tAire Dlí agus Cirt agus 

an Breitheamh Sinsearach, a rinne 

cinneadh misniúil in 1936  méadú 

33% a dhéanamh ar an an lucht oibre 

atá ar promhadh,  - aon oifigeach 

amháin - an-bhródúil as an bpróiseas 

athraithe a thosaigh said ó thus a bhí 

chomh lag.

AG OBAIR AR SON ÉIRE AN LAE INNIU



I gcomhthéacs na hÉireann inniu, tá ainm cuí ar an tSeirbhís 

Promhaidh. Sa roinn roimhe seo, mhíníomar an coincheap ‘bheith 

ar promhadh’ mar chiontóirí ag fáil deise chun iad féin a chruthú  

arís tar éis dóibh coir a dhéanamh. Ach is é an dara focal atá le 

‘Promhadh’ sa cheanteideal ná ‘Seirbhís’. Is focal é atá tábhachtach 

dúinne agus a bhfuilimid dáirire faoi.

Cuirimid seirbhís ar fáil ‘thar ceann’ mhuintir na hÉireann agus, 

chomh maith, do mhuintir na hÉireann. Deir an stair linn go bhfuil an 

coincheap ‘seirbhís ar son na tíre’ mar smaoineamh  atá, go híorónta, 

umhal agus  bródúil. Cuireann sé in iúl coincheapa den fhreagracht, 

muinín, cáilíocht, éifeachtacht. Tá brí stairiúil agus reatha ag seirbhís.

 D’aontódh ceannaireacht agus foireann na Seirbhíse Promhaidh gur 

chúis umhlaíochta a bheith i seirbhís in Éirinn agus pribhléid a bheith 

mar chúram orthu an obair riachtanach a dhéanamh le díograis, scil 

agus rún daingean i leith na foirfeachta. Mar sin, dúinne, i mbliain 

stairiúil an chéid, cuireann ár dteideal ‘An tSeirbhís Promhaidh’ an dá 

rud in iúl dúinn, go dearfach.

Ceann de na fadhbanna is práinní atá ag an sochaí is ea coiriúlacht. 

Dar ndóigh,baineann sé, go príomha, le ciontóirí aonair. Ach tá baint 

ag mórán fachtóirí eile leis. Tá taithí ag gach sochaí, nach mór, air. 

Agus tá éifeacht uafásach aige. Gortaíonn coiriúlacht íospartaigh, a 

muintir agus a gcairde. Gortaíonn sé pobail. Lagaíonn  sé an tsochaí.

Don tSeirbhís Promhaidh, obair riachtanach is ea coireanna a laghdú 

agus ár saoránaigh a chosaint. Déanaimid é go fuinniúil i gcomhar 

le mórán áisíneachtaí difriúla, eagraíochtaí agus comhghleacaithe. 

Dáiríre, ní fhéadfaimis é a dhéanamh gan ár bpáirtithe agus tacaíocht 

fhuinniúil ár bpríomh-Roinne agus ár nAire. In Éirinn an lae inniu, is 

é an straitéis is dírithe agus is soiléiré ná an straitéis iláisíneachta.

Go minic, bíonn an rath a bhíonn ar an tSeirbhís Promhaidh, chun 

leibhéal na coiriúlachta a laghdú agus sábháilteacht phoiblí a mhéadú, 

i bhfoirm atá ciúin agus folaithe. Bíonn sé mar sin mar tá an obair 

a dhéanaimid leochaileach, a dhéantar sa chúlra le ciontóirí, pobail 

agus leis an gcóras ceartais coiriúil. Is sinne an rún is mó atá ag an 

gCóras Ceartais Coiriúil. Níl a fhios ag mórán go gcuirimid seirbhís 

atá riachtanach agus gnóthach ar fáil do gach cúirt sa tír ina mbíonn 

cás coiriúil ar siúl agus do gach príosún agus ionad coimeádta. 

Baineann cuid mhór dár gcuid oibre le measúnachtaí a ullmhú do 

na cúirteanna, le maoirseacht ar chiontóirí sa phobal agus le seirbhís 

comhairleoireachta a chur ar fáil do phríosúnaigh agus dá muintir.

Éire is ea ár n-oifig. Oibrímid ar fud na tíre. 

Cé go bhfuil ár seirbhísí eagraithe go náisiúnta, cuirtear ar fáil iad go 

háitiúil. Tá breis is 500 duine ag obair in oifigí i mbreis is daichead 

suíomh ar fud na tíre. Ag am ar bith, , bíonn an tSeirbhís Promhaidh 

ag déanamh maoirseachta agus/ nó ag déanamh measúnachta ar 

bhreis is 8,000 ciontóir sa phobal, ina measc ciontóirí atá faoi orduithe 

maoirseachta ó na cúirteanna, príosúnaigh a bhfuil pianbhreith ar 

feadh a saoil orthu agus príosúnaigh eile atá saor faoi mhaoirseacht.

IIs é an straitéis a bhfuil tástáil déanta againn air ná conas torthaí 

tomhaiste a bhaint amach. Ag baint úsáide as modhanna agus straitéisí 

atá bunaithe ar fhianaise. Ag tairiscint bealaí eile do chiontóirí chun 

seasmhacht a fháil, chun filleadh ar an teaghlach agus ar an bpobal. Ag 

atreorú ciontóirí chuig traenáil, oideachas agus féin-chlaochlú. Is mar 



seo atá sé mar, má thugaimid cabhair do chiontóirí chun páirt, a bhfuil 

dínit agus táirgiúlacht ag baint leis, a ghlacadh sa tsochaí, ciallaíonn 

sé sin go mbeimid ag cabhrú leis an tsochaí féin. Ag déanamh ár 

sráideanna, bailte, comharsanachtaí agus pobail níos sábháilte agus 

níos sona. Agus má bhíonn níos lú íospartach, beidh comhtháthú 

méadaithe, beidh gníomhaíocht shóisialta agus atmaisféar oiriúnach 

ann chun atógail shóisialta agus fás eacnamaíochta a chur chun cinn.

Seirbhís atá tar éis athrú is ea an tSeirbhís Promhaidh in Éirinn, atá 

tar éis athrú, chomh maith. I gcomparáid le fiche bliain ó shin, fiú, 

áit dhifriúil is ea Éire le cultúr difriúil, le geilleagar difriúil. Agus, de 

réir a chéile, tá athrú fós ag tarlú chun an tírdhreach cultúrtha agus 

sóisialta a mhúnlú. Tá tréimhse níos dúshlánaí  roimh an ngeilleagar, 

tá inimirce agus eisimirce ag trasnú a  chéile ag pointí iontrála agus 

imeachta agus tá luachanna daonna ag athrú chun iad féin a chur in 

oiriúint do na mór-athruithe seo.

Tá an cineál coire ag athrú, chomh maith. Agus caithfimid a bheith 

aireach agus caithfimid a bheith oscailte maidir leis na bealaí a 

úsáidimid chun déileáil leis na fachtóirí seo. Tuigeann lucht déanta 

polasaí agus daoine gairmiúla agus aontaíonn said go gcaithfidh 

ilfhreagraí a bheith ar choireanna agus ar chúiseanna na coiriúlachta.

I dtéarmaí inláimhsithe, sin é a 
chiallaíonn sé ‘seirbhís a thabhairt’ 
agus bheith ‘i seirbhís’ in Éirinn an lae 
inniu.

Roinn 1

Céad Bliain den Ordú Promhaidh

... Tá athrú suntasach tagtha ar 
an bhfócas a bhí againn thar 
na blianta, ó bheith at tabhairt 
cabhrach do chiontóirí go dtí 
laghdú a dhéanamh ar ath-
chionta agus sábháilteacht 
phoiblí a mhéadú trí phátrúin 
iompair choiriúlachta a athrú. 
Féach ar an dian-phromhadh 
agus ar an teiripe chognaíoch 
iompraíochta a tugadh isteach 
sna luath-nóchaidí agus le 
déanaí féach gur glacadh le 
beartais mheasúnaithe priacail 
chaighdeánacha.

In 2007, cheiliúir an tSeirbhís Promhaidh céad bliain den Ordú 

Promhaidh chun comóradh a dhéanamh ar obair na Seirbhíse..

Céad bliain ó shin, síníodh an tAcht um Phromhadh Ciontóirí. 

Thug sé isteach maoirseacht struchtúrtha ar chiontóirí, á déanamh 

ag feidhmeannaigh dhlithiúla nua ar tugadh oifigigh phromhaidh 

orthu. Bhain an tAcht le hÉirinn, ach níor úsáideadh é ach i gceantar 

cathrach Átha Cliath mar a raibh oifigeach promhaidh amháin agus 

cúntóir amháin gan phá ag feidhmiú roimh bhunú an stáit. Lean an 

úsáid theoranta seo go ceann leathchéad bliain, geall leis. Tháinig 

méadu mall ar líon na n-oifigeach go dtí go raibh  seisear ag feidhmiú i 

gcúirteanna Bhaile Átha Cliath faoi na 1960-idí déanacha.

Thug Mír 7 den Acht Ceartais Coiriúil (Riarachán) 1914 eagraíochtaí 

aitheanta chun cinn a mbeadh feidhmeanna promhaidh ar siúl acu. 

Ina measc, bhí cumainn reiligiúnacha mar Léigiún Mhuire, Cumann 

Naomh Uinseann de Pól agus Arm an tSlánaithe, a bhí ag feidhmiú go 

huaineach go dtí na luath 1970-idí i gCorcaigh, Luimneach agus Port 

Láirge chomh maith le Baile Átha Cliath.

Tréimhse ina raibh athrú tábhachtach sa Chóras Ceartais Coiriúil 

agus d’Éirinn ba ea na 1960-idí. Bunaíodh Coiste Idir-Ranna in 1962 

chun scrúdú a dhéanamh ar an mbealach in ar déileáladh le ciontóirí. 

Uaidh seo, ceapadh Oifigeach Promhaidh Riaracháin agus Seirbhís 

Promhaidh bhunúsach. Ceapadh an chéad bheirt Oifigeach Leasa 

lán-aimseartha go Priosún Mhuinseo agus go hInstitiúid Naomh 

Pádraig in 1963/64. Ansin in 1969, cuireadh cúram ar oifigeach roinne 

athbhreithniú iomlán a dhéanamh ar phromhadh agus de dheasca a 

thuarascála, ar glacadh go hiomlán leis, rinneadh leathnú mór ar an 

tseirbhís. Ag tús 1971, bhí ochtar oifigeach sa tseirbhís. Faoi dheireadh 

na bliana bhí sé méadaithe go 25 oifigeach; ina measc bhí triúr 

Oifigeach Sinsearach agus rinneadh Príomh-Oifigeach de dhuine díobh, 

Martin Tansey, an bhliain dár gcionn.

In 1972, ceapadh na chéad oifigigh lán-aimseartha a bhí ag obair do 

chúirteanna lasmuigh de Bhaile Átha Cliath agus leathnaíodh an 

tSeirbhís ó lár na cathrach go cúirteanna sna bruachbhailte. Ceapadh 

oifigigh, chomh maith, go príosúin Luimnigh agus Phort Laoise agus 

áiteanna  coimeádta nua, de réir mar a d’oscail said.

Tharla breis forbartha sna 1980-idí. Léirigh tuarascáil ón gComhairle 

Náisiúnta Eacnamaíoch is Sóisialta in 1984 agus Tuarascáil Whitaker in 

1985 an ról lárnach ba cheart a bheith ag an gCóras Ceartais Coiriúil. 

Thug an chéad reachtaíocht intíre a bhain le promhadh, An tAcht um 

Mí-Úsáid Drugaí 1977, feidhmeanna nua d’oifigigh phromhaidh mar 

a ndearna cur i bhfeidhm na reachtaíochta, a bhain le hOrduithe um 

Sheirbhís Phobail (rinneadh an chéad ordú in 1985. In 1991 ceadaíodh 

breis acmhainní chun tús a chur le maoirseacht ar Dhian-Phromhadh do 

mhór-chiontóirí a mbeadh  mór- phianbhreith coimeádta  curtha isteach 

acu nó le cur isteach acu. Trí bliana ina dhiaidh, mhol doiciméad polasaí 

ón Roinn “Bainistiú ar Chiontóirí” ról méadaithe don tSeirbhís sa  réimse 

seo. Ansin in 1997 foilsíodh doiciméad “ Ag Déileáil le Coiriúlacht” 

a mhol gur cheart acmhainní breise a chur ar fáil don tSeirbhís. Mar 

fhreagra, bhunaigh an  tAire Grúpa Saineolais ar an tSeirbhís, a chuir 

tuarascáil dheiridh ar fáil in 1999.

Bhí reachtaíocht nua á hullmhú, a tháinig i bhfeidhm mar dhlí mar Acht 

Leanaí 2001 agus Acht na gCiontóirí Gnéis 2001. Thug an dá acht ról 

lárnach don tSeirbhís Promhaidh i maoirseacht na gcineálacha seo ciontóirí.

Ceapadh Stiúrthóir nua in 2005, agus in 2006 sheol an tAire Dlí agus 

Cirt, Comhionannais agus Athchóirithe Dlí an tSeirbhís Promhaidh 

athbhaistithe le mana nua, suíomh idirlín nua, struchtúr bainistíochta nua, 

roinn ar leith do chiontóirí óga agus admháil shoiléir gurbh áisíneacht cheartais 

choiriúil luachmhar an tSeirbhís, a raibh a pháirt féin le glacadh aige in aghaidh 

na coiriúlachta.

Ag féachaint siar thar céad bliain, tá athruithe móra tar éis tarlú:

tá líon foirne méadaithe go 500, geall leis, ina bhfuil gráid riaracháin agus •	
maoirseoirí sheirbhís phobail

tá an tseirbhís ar fáil sna 26 chontae; tá sé ar fáil i ngach cúirt sa tír a bhfuil •	
dlínse choiriúil aige agus tá foireann aige ag obair sna príosúin agus áiteanna 

coimeádta go léir

chomh maith lena struchtúr bainistíochta agus gairme féin le freagracht •	
oibríochtúil, tá an tSeirbhís tar éis a feidhmeanna tacaíochta foirne féin 

a fhorbairt, mar shampla Traenáil, Eolas Teicniúil, Airgeadas, Gnóthaí 

Corparáideacha, agus Bainistíocht Acmhainne Daonna, gach ceann acu i 

dteagmháil leis na ranna cuí sa Roinn Dlí agus Cirt, Comhionannais agus 

Athchóirithe Dlí

tá reachtaíocht tar éis níos mó agus níos mó feidhmeanna a chur ar fáil, an •	
ceann is déanaí is ea maoirseacht ar phianbhreitheanna atá leath-churtha ar 

fionraí faoin Acht Ceartais Coiriúil 2006

Oibríonn foireann na Seirbhíse i modh struchtúrtha leis na Cúirteanna, •	
príosúin agus na Gardaí agus bíonn páirt acu sa chomhordú idiráisíneachta 

ag an leibhéal áitiúil agus réigiúnach

Tá gréasán de thionscadail phromhaidh  agus de chumainn phobail •	
dheonacha,  atá maoinithe chun idirghabháil ar leith a dhéanamh  le 

ciontóirí, tógtha; deimhníonn sé seo go ndéanann maoirseacht, atá bunaithe 

sa phobal, difríocht cheart ina saol

Ar deireadh thiar, tá ár bhfócas athraithe go mór thar na blianta; bhíodh •	
cúnamh á thairiscint againn do chiontóirí ach anois táimid ag iarradh 

athchionta a laghdú agus cosaint phoiblí a mhéadú trí phátrúin iompair 

choiriúlachta a athrú. Cuireadh dian- phromhadh agus teiripe 

chognaíoch iompraíochta  ar fáil sna luath-nóchaidí agus le 

déanaí glacadh le beartais mheasúnaithe phriacail. Theastaigh 

uainn comóradh a dhéanamh ar bhliain an chéid i mbealach 

a gcuimhneofaí air, a léireodh ár stair féin agus a chuirfeadh 

ár dtodhchaí chun cinn, go háirithe maidir leis an bpróiseas 

athraithe atá ar siúl sa Státseirbhís.

Rinne an tSeirbhís, le tacaíocht ón Roinn Dlí agus Cirt, 

Comhionannais agus Athchóirithe Dlí, coimisiúnú ar Michael 

Kennedy, ealaíontóir ceirmeach chun bronntanas a dhéanamh le 

comóradh a dhéanamh ar an gcéad bhliain. Creidimid go  seasann 

coimisiún Michael Kennedy do Sheirbhís Promhaidh atá dearfach, 

cuimsitheach agus claochlaithe.

Chuir an tSeirbhís DVD amach, chomh maith – An tSeirbhís 

Promhaidh ‘Mar a nOibríonn sé’ a dhéanann cursíos ar stair na 

Seirbhíse agus díríonn sé, chomh maith, ar an dul chun cinn atá 

déanta agus ar na forbairtí atá pleanáilte don todhchaí.

 Rinne Stiúrthóir na Seirbhíse Promhaidh, Mr Michael Donnellan óstáil ar 

thrí ócáid cheiliúrtha i mBaile Átha Cliath, Áth Luain agus Corcaigh mar ar 

nótáladh a raibh le rá ag iar-fhoireann agus ar fhoireann reatha.

I measc na n-aíonna, bhí Brian Lenihan, Aire Dlí agus Cirt, 

Comhionannais agus Athchóirithe Dlí, Príomhbhreitheamh Onórach 

na hÉireann, Mr John Murray, baill  na mBreithiúna, ionadaithe ón 

Roinn Dlí agus Cirt, Comhionannais agus Athchóirithe Dlí, aíonna 

agus iar-bhaill foirne agus baill foirne reatha.

Rinne ár Leas-Stiúrthóir, David O’ Donovan suimiú ar an dul chun 

cinn atá déanta againn:

“Tá an tSeirbhís tagtha in aois 

anois mar áisíneacht cheartais 

choiriúil. Pé rud atá i ndán dúinn 

sa todhchaí, is féidir leis a bheith 

muiníneach faoi. Is féidir linn páirt 

thábhachtach a ghlacadh chun 

Éire, atá ag athrú, a dhéanamh 

níos sábháilte, mar tá foireann 

spreagúil, dea-thraenáilte, 

córais chúltaca laistigh den 

áisíneacht agus ceannaireacht 

ó bhainistíocht, chomh maith 

le haitheantas forleathan ar na 

buanna atá againn. I ngnáth-

théarmaí, táimid réidh chun 

tosaithe agus níl tada feicthe agat 

fós”.

Roinn 2

Oibríochtaí

An Smachtlann, Baile Átha Cliath

Suíomh na Seirbhíse Promhaidh agus Leasa ó na 70-idí déanacha go dtí na luath 80-idí

Tá sé beartaithe go gcuirfidh 
na hathruithe seo seirbhís 
feabhsaithe, éifeachtach  ar 
fáil do gach páirtí leasmhar, 
agus chun cothromaíocht agus 
éifeachtacht i seachadadh 
acmhainní, ag an leibhéal 
réigiúnach agus ag leibhéal 
foirne, a chur ar fáil.



Réamhrá

Is é an tSeirbhís Promhaidh an phríomháisíneacht maidir le 

measúnacht agus bainistíocht a dhéanamh ar chiontóirí sa phobal 

seo againne. Tá sé mar chúram orainn réimse leathan seirbhísí a 

chur ar fáil ar fud na hÉireann. Oibríonn Oifigigh Phromhaidh le 

ciontóirí   timpeall na tíre i bpríosúin agus in áiteanna coimeádta chun 

pobail a dhéanamh níos sábháilte agus chun cabhrú le ciontóirí agus 

lena muintir  chun saol níos táirgiúla a chaitheamh, saol atá saor ó 

choiriúlacht agus ón dochar a dhéanann sé.

Is iad an dá phríomh- réimse oibre ná:

(a) Measúnacht

Déanann Oifigigh Phromhaidh measúnachtaí do réimse grúpaí, 

ina measc na Cúirteanna, An Bord Parúil, An Roinn Dlí agus Cirt, 

Comhionannais agus Athchóirithe Dlí, Seirbhís Ceartas Óige na 

hÉireann agus Seirbhís Phríosúin na hÉireann. Cabhraíonn na 

measúnachtaí seo chun cinneadh a dhéanamh faoi phianbhreitheanna 

agus faoi bhainistíocht phriacail agus chiontóra sa phobal agus faoi 

choimeád.

(b) Maoirseacht agus Athinniúlú Ciontóirí

Déanann oifigigh phromhaidh maoirseacht ar chiontóirí sa phobal  atá 

ar Promhadh, ar Sheirbhís Phobail agus i réimse smachtbhannaí faoi 

mhaoirseacht de réir Acht Leanaí, 2001 (faoi mar atá sé leasaithe). 

Chomh maith leis sin, déanaimid maoirseacht ar iar-phríosúnaigh sa 

phobal ar Orduithe Maoirseachta Iar-Shaortha ó Phríosún ( faoin Acht 

um Chiontóirí Gnéis, 2001), Breitheanna  ar Fionraí  (i bpáirt) agus 

Saoradh Sealadach faoi Mhaoirseacht (príosúnaigh faoi phianbhreith 

shaoil). Déanann Oifigigh Phromhaidh, atá ag obair i bpríosúin agus 

in ionaid choinneála plé le ciontóirí faoi choimeád chun an baol go 

ndéanfaidh said athchoireanna a laghdú agus iad a ullmhú do shaoirse 

agus athchomhréimniú sa tsochaí.

Atheagrú Oibríochtúil

Is é an sprioc atá againn ná an mheasúnacht chiontóra agus an 

mhaoirseacht is fearr a chur ar fáil, de réir mar is féidir linn, do na 

Cúirteanna agus Príosúin agus tús áite a thabhairt dá ndéanaimid, 

ar an mbonn gur féidir linn sábháilteacht phoiblí a fheabhsú  agus 

athchiontú  a laghdú a mhéad agus is féidir linn. Chun an sprioc seo a 

bhaint amach, bhí sé riachtanach claochlú a dhéanamh ar an tSeirbhís, 

ach chun é sin a dhéanamh, bhí orainn a aithint cad a d’athródh agus 

conas a tharlódh an próiseas seo.

Ceann de na haidhmeanna straitéiseacha a bhí ag an Roinn Dlí agus 

Cirt, Comhionannais agus Athchóirithe Dlí ina Ráiteas Straitéise 

2005-2007 ba ea na leasuithe struchtúrtha agus seirbhíse sa Gharda 

Síochána, sna Cúirteanna, Príosúin agus sa tSeirbhís Promhaidh 

a chur chun cinn níos mó chun ligint do na háisíneachtaí sin an 

t-údarás a bhí acu a chur i bhfeidhm sa bhealach ba éifeachtúla agus 

ba éifeachtaí. Sa chomhthéacs seo, thosaigh an tSeirbhís Promhaidh, 

i gcomhairle leis an Roinn ar mhór-phróiseas athraithe, faoi mar a 

leagadh amach in ár Ráiteas Straitéise 2006-2007 ‘ Ag Tacú leis  an 

Athrú agus á Chur ar Fáil’. Mar chuid den phróiseas athraithe, rinne an  

tSeirbhís coimisiúnú ar iniúchóireacht ar a cuid seirbhísí, go náisiúnta, 

chun eolas a bhailiú a chabhródh agus a chuirfeadh in iúl  dó maidir 

le hathstruchtúrú agus le hath-imscaradh acmhainní. Cuireadh an 

tuarascáil iniúchóireachta ‘Mar atá’ ar fáil in Eanáir 2007 agus rinne 

sé roinnt moltaí maidir le feabhas a chur  ar sheachadadh seirbhíse. 

I measc na moltaí a rinne sé, bhí: atheagrú ar na réigiúin Sheirbhíse, 

ailíniú foirne ar bhonn contae, agus seirbhísí níos éifeachtaí a chur ar 

fáil do na Cúirteanna agus Príosúin.

Seo cuntas imlíneach ar phríomh-ghnéithe athstruchtúrú na Seirbhíse 

atá curtha i bhfeidhm cheana féin. Rinneadh na hathruithe seo chun 

seachadadh seirbhíse  do na páirtithe leasmhara go léir a dhéanamh 

níos éifeachtaí agus chun cothromas agus éifeachtacht níos mó a éascú i 

ndáileadh acmhainní ag an leibhéal réigiúnach agus ag leibhéal na foirne.

	

Tá athailíniú déanta ar na réigiúin atá ann cheana féin – bunaíodh 7 

Réigiún Oibríochtúla mar seo a leanas:

1. Baile Átha Cliath Thuaidh/Oir-Thuaisceart

2. Baile Átha Cliath Theas/Cill Mhantáin

3. Iar-Dheisceart

4. Réigiún Láir

5. Iarthar, Iar-Thuaisceart agus Iarmhí

6. Priosúnaigh, Réigiún Priacail agus Athlonnaithe (Náisiúnta)

Tá cúig cinn dáilte ar bhonn tíreolaíochta agus tá baint acu le ciontóirí 

aosaigh atá os comhair na Cúirte agus sna pobail. Baineann dhá cheann 

díobh le cineálacha ar leith ar bhonn náisiúnta, is é sin ciontóirí óga 

faoin Acht Leanaí 2001 (mar atá leasaithe), agus ciontóirí i gcoimeád nó 

ar mhaoirseacht i ndiaidh dóibh a bheith saortha ó phríosún.

Tá Bainisteoir Réigiúnach i gceannas ar gach réigiún. Beidh sé 

ag obair don Stiúrthóir Oibríochta. Tá foirne ar leith ag freastal 

ar cheantair laistigh de theorainneacha contae, don chuid is mó. 

Tá foirne nua bunaithe i gContaetha Chill Dara (Áth Í), Cill 

Mhantáin(Bré) agus Cabhán/Muineachán/Liatroim(Cabhán).

Iar-Dheisceart
Iarthar, Iar-Thuaisceart agus Iarmhí
Baile Átha Cliath Thuaidh agus Oir-Thuaisceart
Baile Átha Cliath Theas agus Cill Mhantáin
Réigiún Láir agus Oir-Thuaisceart

Mapa Réigiúnach



Comhdhlúthú

Faoin athstruchtúrú, neartaíodh tionscadail, atá ann cheana féin, mar 

obair le Cúirt Chóireála Drugaí Bhaile Átha Cliath agus Ciontóirí 

Gan Dídean. Bunaíodh struchtúir theagmhála Chúirte, ina measc 

pearsanraí Seirbhíse ar leith maidir leis seo. Tabharfaidh na hathruithe 

a luadh deis dúinne breis soiléireachta agus éifeachtachta  don seirbhís 

a chuirimid ar fáil do na Cúirteanna, Príosúin agus eile. Beidh an rud 

a dhéanfaimid nasctha leis an údarás reachtúil agus polasaí agus lenár 

n-aidhmeanna straitéiseacha mar áisíneacht den Roinn Dlí agus Cirt, 

Comhionannais agus Athchóirithe Dlí. Ceapadh beirt bhainisteoirí 

sinsearacha chun cleachtas promhaidh éifeachtach a chur chun cinn 

trí fhorbairt tionscadail agus chláir agus tacaíocht oibríochtúil.

Athruithe Oibríochtúla chun Seachadadh Seirbhíse a Fheabhsú

Tá Foirne Measúnachta ciontóirí bunaithe i mBaile Átha Cliath, 

Corcaigh agus Luimneach. Is é an cúram atá orthu ná:

Tuairiscí Réamh-Cheadaithe (TRC) agus Tuairiscí Seirbhíse 

Pobail(TSP) do Chúirteanna Lárnacha, Cuarda agus Dúiche maidir 

le haosaigh nua. Feabhsóidh sé seo caighdeán na seirbhíse do na 

Cúirteanna. Tá dhá fhoireann mheasúnachta i mBaile Átha Cliath 

(bunaithe i Margadh na Feirme) atá ag freastal ar Thuaisceart agus 

ar Dheisceart na cathrach agus foireann mheasúnachta amháin 

i gCorcaigh ag tógaint daoine ó chathair Chorcaí agus ó chontae 

Chorcaí ar fad. Tógann foireann mheasúnachta eile daoine ó mhór-

cheantar chathair Luimnigh.

Aistreoidh maoirseacht ar chiontóirí, a eascraíonn ó chásanna na 

bhfoirne measúnachta go dtí foirne Maoirseachta Pobail. Beidh 

tús áite do mhaoirseacht, atá bunaithe ar phriacal, faoi mar atá sé 

aitheanta ag Oifigigh Phromhaidh trí mheasúnacht phriacail chuí agus 

trí mhodh ar bith eile atá riachtanach. Gheobhaidh ciontóirí, a bhfuil 

ard-phriacal ag baint leo, tús áite do mhaoirseacht agus beidh leibhéil 

theagmhála níos lú ag cásanna a bhfuil priacal níos lú ag baint leo.

Bunaíodh Foireann Chaidreamh Chúirte i Margadh na Feirme chun 

feabhas a chur ar chumarsáid idir an dá sheirbhís. Mar chuid den 

fhreagra ilairíonach atá ar siúl faoi láthair, beidh seirbhís ar leith ar fáil 

i gcónaí i gCúirt Chóireála Druga Bhaile Átha Cliath.

Tá foireann ar leith ag déileáil le gach aoinne a chuirtear ar aghaidh 

maidir le ciontóirí gan dídean agus maidir le daoine curtha i gcoimeád 

go Príosún Cloverhill. I gcomhar leis an bhfoireann, tá Foireann Do 

Chiontóirí Gan Dídean, atá bunaithe i Margadh na Feirme. Tugann  

Straitéis Náisiúnta Rialtais ar Dhaoine Gan Dídean treoir don 

fhoireann seo.

Tá Réigiún Príosún Náisiúnta (a chlúdaíonn obair phromhaidh i 

bPriosúin) bunaithe anois chun cothromas níos mó a eascú i seirbhísí do 

phríosunaigh go náisiunta, le Bainisteoir Réigiúnach amháin i gceannas.

Tá Leas-Stiúrthóir, atá i gceannas ar fhoireann bheag thionscadail 

laistigh den Stiúrthóireacht Oibríochta, ceaptha agus beidh sé 

freagrach don bhainistíocht straitéiseach agus forbairt ar thionscadail 

mhaoinithe agus Seirbhís Phobail agus do chláir do chiontóirí.

Mar fhreagra ar thionscnamh an Rialtais ar Cheartas Óige agus 

Cosaint Linbh (Aibreán 2007), bunaíodh foireann speisialta, lonnaithe 

i mBaile Átha Cliath chun déileáil le maoirseacht agus bainistíocht 

ar chiontóirí gnéis agus ar chiontóirí eile a bhfuil priacal ard ag 

baint leo. Cuirfidh an fhoireann seo acmhainn Seirbhíse agus pointe 

teagmhála ar leith  laistigh den Seirbhís ar fáil. Chomh maith leis sin, 

beidh ról forbartha aige maidir le measúnacht níos foirmeálta agus 

bainistíocht phriacail do na grúpaí ciontóirí seo a thabhairt isteach. 

Tá modh amháin don oileán ar fad maidir le measúnacht phriacail ar 

chiontóirí gnéis á fhorbairt i gcomhar leis an mBord Promhaidh do 

Thuaisceart Éireann (BPTE), chomh maith leis an nGarda Síochána.

Mar chuid de ghealltanas an rialtais, a luaigh Oifig an Aire Leanaí agus 

Seirbhís Ceartas Óige na hÉireann, bunaíodh  Promhadh Daoine 

Óga (PDÓ) mar rannán ar leith laistigh den tSeirbhís Promhaidh. 

Oibríonn foireann sa rannán seo le leanaí agus le daoine óga – idir 

12 agus 18 bliain a thagann os comhair na cúirte nó atá i Scoileanna 

Coinneála Leanaí. Tá foirne PDO ag cur na míreanna cuí d’Acht 

Leanaí 2001(mar atá leasaithe) i bhfeidhm, de réir mar a d’ordaigh 

na Cúirteanna, go háirithe i réimsí chomhdháil teaghlaigh, orduithe 

tuismitheoireachta agus orduithe maoirseachta pobail éagsúla.

I mBaile Átha Cliath agus i gCorcaigh, tá foirne Teagmhála Cúirte 

tosaithe; cuireann said seirbhís ar fáil do Chúirteanna na nÓg. 

Tá foirne pobail PDÓ nua ar leith bunaithe i mBaile Átha Cliath, 

Corcaigh,  Port Láirge, Sligeach agus Droichead Átha.

Promhadh Daoine Óga (PDÓ)

Ar an 1 Márta, chuir an tAire Leanaí, Brian Lenihan T.D. tús le gach 

mír den Acht Leanaí, 2001 ( faoi mar atá sé leasaithe) mar dhlí. Thug 

sé seo feidhm do na horduithe Promhaidh, a bhí bunaithe sa phobal 

agus d’orduithe eile faoin Acht. D’fhoilsigh Promhadh Daoine Óga, 

mar chuid dá straitéis chumarsáide, ‘Orduithe Pobail agus orduithe 

eile – Treoir Ghasta’. Leag an doiciméad seo amach, go soiléir, do 

bhaill na mBreithiúna, do Sheirbhís Ceartas Óige na hÉireann, lucht 

dlí, An Garda Síochána agus páirtithe leasmhara eile, an chuma ‘a 

d’fhéadfadh a bheith’ ar na horduithe, dáiríre, agus cathain agus conas 

a d’úsáidf í iad. I mí Iúil, cheadaigh Coiste Rialacha na Cúirte Dúiche  

Foirmeacha Rialacha na Cúirte Dúiche cuí maidir leis an Acht Leanaí, 

2001 (mar atá sé leasaithe).

Ag cur le seachadadh Chomhdhálacha teaghlaigh, mar a rialaigh 

Cúirt na Leanaí, d’fhoilsigh PDÓ sraith lámhleabhar/leabhráin eolais 

maidir leis an bpróiseas d’íospartaigh choiriúlachta, don chiontóir óg 

agus dá m(h)uintir agus don phobal. Leag an lámhleabhar seo amach 

na cúinsí ina bhféadfaí Comhdháil Teaghlaigh a thabhairt le chéile; 

cé a d’fheadfadh a bheith páirteach agus cad a tharlaíonn, dáiríre; na 

buntáistí do gach aoinne atá páirteach agus na torthaí a d’fhéadfadh a 

bheith ar an bpróiseas.

I ndiaidh na ngealltanas a léiríodh sa Ráiteas Straitéise 2006-2007, 

cheap Promhadh Daoine Óga Cúntóir Taighde chun cabhrú le 

measúnacht ar chláir oibre. I measc na réimsí a scrúdófar i dtús báire, 

beidh Comhdhálacha Teaghlaigh agus ina dhiaidh sin úsáid agus 

éifeachtúlacht an Ordú Meantóra (Tacaíocht Teaghlaigh). Táthar ag 

súil le meastóireachtaí a bheith déanta ó thús 2008.

Tá páirt glactha ag an tSeirbhís Promhaidh 

sa Ghrúpa um Chur i nGníomh Náisiúnta ar 

Choistí Seirbhísí Leanaí, ag éirí as Straitéis 

Náisiúnta Leanaí, a ndearna Oifig an Aire 

Leanaí maoirseacht air. Tá ceithre thionscadal thrialacha bunaithe 

i mBaile Átha Cliath Theas, Cathair Átha Cliath, Luimneach agus 

Dún na nGall. Tá Promhadh Daoine Óga mar chuid de gach 

tionscadal trialach trí mheán na mbainisteorí áitiúla. Is é feidhm na 

gcoistí seo ná bealaí níos éifeachtaí a bhunú do gach páirti leasmhar 

chun comhoibriú le chéile ar son leasa leanaí agus lena muintir.

Bunaíodh Comh-Fhóram Ceartas Óige an Tuaiscirt/Deiscirt mar 

ghné den phróiseas síochána leanúnach agus bhí an chéad chruinniú 

i mBéal Feirste. Is féidir tuairimí agus cleachtas a roinnt san fhóram 

seo, a bhfuil ionadaíocht ag PDÓ air, idir Ceartas Óige agus Seirbhísí 

Promhaidh ar fud an oileáin.

Ta rún daingean ag PDÓ oibriu i bpáirtíocht le tuismitheoirí chun 

dúshlán iompraíochta na gciontóirí óga a thabhairt. Tá dea-eiseamláirí 

cleachtais idirnáisiúnta faighte againn maidir le hobair a dhéanamh le 

tuismitheoirí agus lena leanaí. Cuireadh traenáil ar siúl in 2007 in  “Ag 

Neartú Teaghlach”, modh atá bunaithe ar bhuanna nirt an teaghlaigh. 

Cuireadh clár trialach ar siúl in ár n-oifig i gCorcaigh. Baineann an 

clár seo le modh idir-áisíneachta agus tá rún daingean ag PDÓ é a 

fhorbairt trí chomh-thraenáil agus seachadadh clár ar fud na tíre. 

Léiríonn torthaí an chláir thriailigh go bhfuil rath leanúnach ag cur 

leis na fachtóirí cosanta a bhaineann le daoine óga, a roghnaíonn gan 

páirt a ghlacadh i gcoiriúlacht ná in úsáid drugaí.

Seirbhís Phobail

Foinse chúitimh luachmhar is ea Seirbhís Phobail, a chuireann 

ciontóirí ar fáil chun cúiteamh a thabhairt do phobail agus, go 

hindíreach, do na  híospartaigh don dochar atá déanta acu. Aithnítear 

é go forleathan mar léiriú sofheicthe ar phrionsabail cheartais aisirígh 

agus mar chúiteamh a thugann an ciontóir, go háirithe, don phobal 

agus, go hindíreach, d’íospartaigh na coiriúlachta.

Chomh maith leis na hOifigigh Phromhaidh iomadúla, a oibríonn 

go díreach le ciontóirí ar Sheirbhís Phobail, fostaíonn an tSeirbhís 

Maoirseoirí Sheirbhís Phobail a dhéanann maoirseacht ar obair na 

gciontóirí, atá curtha ar Orduithe Sheirbhís Phobail ar fud na tíre.

Seirbhís Phobail ag Feidhmiú

Is féidir sampla de bhuntáistí Sheirbhís Phobail do na pobail a fheiceáil i 

Luimneach mar a bhfuil Cumann Naomh Uinseann de Pól ag cur iostais 

ar fáil do sheandaoine i gcomhphobal ina bhfuil 13 teach aon stóir. Bhí 

mórán den lucht cónaithe scartha amach ón bpobal agus leochaileach 

ina bpobail féin. Bhí tacaíocht éagsúil acu óna muintir féin.

Le fiche bliain, geall leis, tá tacaíocht tugtha ag an tSeirbhís 

Promhaidh trí mheán Sheirbhís Phobail, do Naomh Uinseann de Pól 

chun an cúnamh seo a choimeád.

Sa chéad áit, bhí an obair dírithe ar chothabháil agus deisiúchán, ach 

tá caidreamh, a thugann tacaíocht, déanta  idir an lucht cónaithe 

scothaosta, na Maoirseoirí Sheirbhís Phobail agus na ciontóirí, atá ag 

obair ar an tionscadal. Tá mór-éifeacht  aige ar shaol laethúil an lucht 

cónaithe scothaosta.

Le himeacht aimsire, agus de réir mar a d’fhorbair an tionscadal, tá an 

obair forbartha. Anois tá obair sciliúil mar athshreangú, ag cur tinteán 

isteach arís, ag athchrochadh doirse agus ag cur cistineacha nua agus 

seomraí folctha isteach. Dá réir sin, bíonn athchóiriú iomlán déanta ar 

na tithe aon stóir gach uair sar a dtugtar amach iad do lucht cónaithe 

nua. Ciallaíonn sé, chomh maith go bhfuil an deis ag ciontóirí chun 

scileanna nua a fhoghlaim.

Chomh maith leis na gnéithe inláimhsithe den obair, tá caidreamh 

níos fearr  agus comhbhá níos fearr déanta idir na daoine atá páirteach 

sa tionscadal agus an lucht cónaithe. Ag pointe amháin bhí fadhb 

mhór le spraoithiomáint sa cheantar agus ar ócáid amháin, bhuail 

carr faoi cheann de na tithe aon stóir. Tógadh cinneadh balla a thógáil 

timpeall na faiche chun na tithe a  chosaint. Thóg na ciontóirí an balla 

i rith an lae ach leagadh é san oíche. Dá bhrí sin, shocraigh na ciontóirí 

an balla a chosaint gach oíche a fhad is a bhí sé á thógáil.

Go dtí seo, tá an tionscadal Sheirbhís Phobail tar éis timpeallacht 

níos fearr agus tacaíocht bhreise don lucht cónaithe scothaosta a 

chur ar fáil i nGarraí Eoin. Ag obair i bpáirtíocht le Naomh Uinseann 

de Pól, úsáidtear acmhainní agus díograis na gciontóirí ar Orduithe 

Sheirbhís Phobail chun cabhrú go dearfach leis an bpobal áitiúil agus 

cuirtear deis ar fáil do chiontóirí teagmháil a dhéanamh leis na daoine 

scothaosta i mbealach dearfach agus cuiditheach. Sampla amháin den 

obair luachmhar a rinne ciontóirí, a bhí ag tabhairt cúitimh don sochaí 

trí Sheirbhís Phobail, is ea an clár oibre i nGarraí Eoin.

Athbhreithniú ar Sheirbhís Phobail

Tá Seirbhís Phobail ar fáil do na Cúirteanna mar rogha eile ar choinneáil 

ó 1985 agus tá cabhair thábhachtach tugtha aige sa tréimhse sin do 

phobail inar cuireadh tionscadail ar siúl agus don chóras ceartas coiriúil 

mar mhodh cúitimh sofheicthe, chomh maith le laghdú a dhéanamh ar 

athchiontú agus athshlánú  a dhéanamh ar chiontóirí.

Tá plean ag an tSeirbhís Promhaidh beocht nua a thabhairt do 

Sheirbhís Phobail trí athbhreithniú ar an mbealach ina bhfuil sé 

ag oibriú agus ina bhfuil sé á chur i bhfeidhm. Beidh modh agus 

struchtúr oibriúcháin nua ann.

I rith 2007, rinne an Roinn Dlí agus Cirt, Comhionannais agus 

Athchóirithe Dlí coimisiúnú ar Petrus Consulting chun athbhreithniú 

neamhspleách ar an Scéim Sheirbhís Phobail a dhéanamh. 

Críochnófar an t-athbhreithniú go déanach in 2008.

Ar an mbonn ina bhfuil an t-athbhreithniú neamhspleách náisiúnta 

seo leagtha amach, cuirfidh an tSeirbhís Promhaidh an toradh i 

bhfeidhm i bpáirt leis an Roinn Dlí agus Cirt, Comhionannais agus 

Athchóirithe Dlí. Is í an aidhm ná deiseanna cúitimh, don dochar a 

rinneadh do phobail, a mhéadú chomh maith le Seirbhís Phobail a 

chur chun cinn mar rogha cheart ar choinneáil do na Cúirteanna.

An tSeirbhís Promhaidh, tionscadail agus 

tionscnaimh atá bunaithe sa phobal

Tá sé mar phríomh-aidhm ag an tSeirbhís Promhaidh athrú dearfach 

a bhaint amach in iompraíocht ciontóirí, laghdú a dhéanamh ar 

athchiontú agus iar-chiontóirí a chomhtháthú sa phobal arís.

Agus é ag oibriú chun na haidhmeanna  seo a bhaint amach, tá 

páirtíochtaí le tionscadail agus tionscnaimh, atá bunaithe sa phobal, 

déanta ag an tSeirbhís Promhaidh chun tacaíocht a thabhairt don 

obair  a dhéanann sé agus luach breise a chur leis.

Is í an phríomh-aidhm sa mhaoiniú a thugann an tSeirbhís Promhaidh 

d’eagraíochtaí, atá bunaithe sa phobal, ná tacaíocht agus feabhas a 

chur ar aidhmeanna agus ar obair na Seirbhíse Promhaidh. Baintear 

é seo amach trí sheirbhísí a thabhairt agus trí  thacú le tionscadail i 

bpobail a dhíríonn ar na straitéisí seo a leanas:

�Sábháilteacht Phoiblí a mhéadú (athchiontú a laghdú san áireamh)••
Cuimsiú Sóisialta (ciontóirí a dhéanamh mar chuid den phobal ••
arís san áireamh)

Ceartas aisiríoch a fhorbairt sa chóras ceartas coiriúil agus meas a ••
léiriú do na híospartaigh

In 2007 d’úsáid an tSeirbhís Promhaidh thart ar 36% dá chaiteachas 

iomlán chun caipiteal  agus maoiniú oibríochtúil a chur ar fáil do 

raon tionscadal a thugann tacaíocht d’obair na Seirbhíse i mbainistiú 

ciontóirí.

Cuireann an tSeirbhís Promhaidh fáilte roimh pháirt áisneachtaí eile i 

seachadadh seirbhísí do chiontóirí agus leanfaidh sé ag tabhairt comhairle 

agus tacaíochta ionas gur féidir pleanáil éifeachtach ar sheachadadh 

seirbhísí do chiontóirí a bheith ann agus é a chur chun cinn.

Freagracht, Meastóireacht agus Monatóireacht

Tá rún daingean ag an tSeirbhís Promhaidh athbhreithniú agus leasú 

a dhéanamh ar an maoiniú agus ar sheachadadh conarthaí len ár 

n-áisíneachtaí páirtíochta chun deimhin a dhéanamh de go réitíonn 

said le gealltanais na Seirbhíse agus leis an gcleachtas is fearr.

Taispeánann taithí idirnáisiúnta an tábhacht a bhaineann le polasaí 

leanúnach maidir le measúnacht agus meastóireacht. San áireamh tá 

forbairt ar phróisis, caighdeáin agus struchtúir le háisíneachtaí páirtíochta 

agus le tonscadail chun dea-chleachtas agus luach maith a chinntiú. 

Ciallaíonn dea-chleachtas díriú ar fhreagracht, monatóireacht agus 

meastóireacht ar na torthaí, a bhaineann le hidirghabháil.

I rith 2007 thug an tSeirbhís Promhaidh teimpléad do Phlean Gnó 

nua chun cinn: Conradh maoinithe agus próiseas leasaithe do 

mheastóireacht agus do bhainistiú iarratas ar chaipiteal agus /nó ar 

chúnamh maoinithe reatha.

D’fhorbair an tSeirbhís nótaí treorach agus mínithe, chomh maith, agus 

chur sé sraith cruinnithe eolais agus faisnéise ar bun do thionscadail 

agus d’eagraíochtaí atá bunaithe sa phobal in éineacht le bainistíocht 

áitiúil agus réigiúnach na Seirbhíse Promhaidh timpeall na tíre.

Cabhraíonn teimpléid an Phlean Gnó le haghaidh iarratas don 

tSeirbhís Promhaidh chun cinneadh a dhéanamh maidir le maoiniú, 

chomh maith le forbairt ar spriocanna tionscadail ar leith agus ar 

chomharthaí feidhmiúcháin le haghaidh tionscadail mhaoinithe.

Oibríonn Oifigigh Phromhaidh 

le ciontóirí ar fud na tire, 

chomh maith leis na príosúin 

agus ionaid choinneála chun 

pobail a dhéanamh níos 

sabháilte agus chun cabhrú 

le ciontóirí saoil níos táirgiúla, 

saor ó choiriúlacht agus ón 

dochar a dhéanann sé, a 

chaitheamh. 



Leagann an Conradh Maoinithe amach na coinníollacha agus na 

riachtanais a bhaineann le soláthar maoiniúcháin ón Roinn Dlí 

agus Cirt, Comhionannais agus Athchóirithe Dlí tríd an tSeirbhís 

Promhaidh go dtí eagraíochtaí bunaithe ar an bpobal le haghaidh 

soláthar seirbhísí.

Tionscadal Athbhreithnithe Caiteachais

Chuir an Roinn Dlí agus Cirt, Comhionannais agus Athchóirithe Dlí, 

le cabhair ó Petrus Consulting Teoranta, athbhreithniú ar luach airgid 

agus ar pholasaí ar siúl i rith 2007, maidir leis na cláir agus tonscadail, 

a dtugann an tSeirbhís Promhaidh tacaíocht dóibh.

San áireamh sa phróiseas tonscadail Athbhreithnithe seo ar 

Chaiteachas, bhí athbhreithniú ar dhoiciméid inmheánacha agus 

sraith de shé cinn  de réamh-thuairiscí a ullmhaíodh ar shampla  de 

thionscadail bheaga, meánacha agus móra (maidir le maoiniú).

Táthar ag súil go mbeidh an tuarascáil ar an athbhreithniú seo ar fáil 

i rith 2008 agus cuirfidh sé aidhmeanna agus gníomh chun cinn don 

tSeirbhís Promhaidh maidir le páirtíochtaí agus tionscadail phobail.

Is mór ag an tSeirbhís Promhaidh tacaíocht agus páirtíocht na bpobal 

agus na n-eagraíochtaí, atá bunaithe sa phobal, maidir le bheith ag 

obair le ciontóirí agus á mbainistiú.

Príosúnaigh, Priacal agus Athlonnú

Obair i gCoimeád agus Coinneáil

Obair le príosúnaigh

In 2007, rinne Oifigigh Phromhaidh obair le príosúnaigh ina n-aonar  

agus i gcláir ghrúpa, i ngach instititiúid choinneála, ag cabhrú leo maidir 

lena riachtanais chun déileáil le héifeacht an phríosúin orthu, ag déileáil 

le deacrachtaí pearsanta agus teaghlaigh agus ag cur tús le teagmháil 

le seirbhísí pobail, deonacha agus reachtúla, chomh maith le seirbhísí 

andúile agus athlonnaithe. Is í aidhm iomlán na hoibre seo ná laghdú a 

dhéanamh ar athchiontú nuair a scaoiltear an ciontóir saor.

Ciontóirí Gnéis

I gcomhthéacs struchtúr nua bainistíochta  feidhmiúcháin , 

chuireamar tús in 2007 le modh comhoibritheach, idir-áisíneachta, 

ar fud an oileáin (leis An nGarda Síochána agus Bord Promhaidh 

do Thuaisceart Éireann) maidir le measúnacht agus bainistíocht 

ar chiontóirí gnéis in Éirinn. Bunaíodh foireann speisialta, a bhí 

freagrach as modh, sa  tSeirbhís iomlán, chun déileáil le measúnacht, 

maoirseacht agus bainistíocht ar chiontóirí gnéis in 2007. Leanamar, 

chomh maith, le páirtíocht i seachadadh an chláir chóireála 

ilairíonachta do chiontóirí gnéis i bPríosún Chnoc an Arbair. I 

gcomhoibriú leis an Roinn Siceolaíochta Feidhmí ag Coláiste na 

hOllscoile, Corcaigh, rinneamar  treoirleabhar cleachtais d’Oifigigh 

Phromhaidh, a dhéanann maoirseacht ar chiontóirí gnéis. Lean 

traenáil foirne maidir le húsáid an treoirleabhair. 

An Bord Parúil

Chun cabhrú le bainistíocht ar phríosúnaigh fhad-téarmacha agus chun 

an dainséar don tsochaí a eascraíonn ó phríosúnaigh mar sin a laghdú, 

leanann an tSeirbhís ag tacú le hobair an Bhord Parúil. Chuir an tSeirbhís 

tuairiscí measúnachta ar fáil in 80 cás in 2007.

 

Tuairiscí Aisdúichithe

Cuireadh críoch le sé thuairisc aisdúichithe dhéag i rith na bliana. Cuirtear 

na tuairiscí le chéile faoi na  hAchtanna um Aistriú Príosúnach faoi 

Phianbhreith, 1995 agus 1997, faoi phríosúnaigh a dhéanann iarratas an 

chuid eile den phianbhreith a chaitheamh  ina dtíortha dúchais. Ina measc, 

tá príosúnaigh a dteastaíonn uatha filleadh ar Éirinn ón gcoigríoch agus 

príosúnaigh in Éirinn a dteastaíonn uatha an chuid eile dá bpianbhreith a 

chaitheamh ina dtíortha féin.

Maoirseacht ar Phríosúnaigh faoi Phianbhreith Shaoil

Is féidir ciontóirí, atá faoi phianbhreith shaoil, a scaoileadh saor ar 

feadh tréimhsí sealadacha, ag brath ar dhiscréid an Aire Dlí agus Cirt, 

Comhionannais agus Athchóirithe Dlí. I gcásanna mar seo, de ghnáth, 

bíonn an príosúnach faoi mhaoirseacht na Seirbhíse Promhaidh. Bhí 62 sa 

chatagóir seo in 2007.

Roinn 3

Taighde, Traenáil agus Forbairt

Taighde, Traenáil agus Forbairt

Tá sé mar aidhm ag foireann Seirbhíse sa Stiúrthóireacht seo:

Cláir foghlama a dhearadh, a sheachadadh agus a chomhordú ••
chun forbairt ghairmiúil, leanúnach na foirne uile a fheabhsú.

Taighde a aithint, a sheachadadh agus a chomhordú agus, más ••
cuí, é a choimisiúnú a chabhróidh le hidirghabháil atá bunaithe 

ar fhianaise, agus

Forbairt a dhéanamh ar thionscnaimh pholasaí (mar shampla, ••
ceartas aisiríoch)

Traenáil agus Forbairt

Réamhrá:

Seirbhís náisiúnta le foireann bainistíochta, foireann traenála 

speisialta de cheathrar,  le tacaíocht riaracháin, atá ag feidhmiú ó 

mhoil i mBaile Átha Cliath, Corcaigh agus Gaillimh is ea an tAonad 

Traenála agus Forbartha.

Gníomhaíochtaí a bhí ar siúl in 2007:

Léirigh sé tiomantas an Aonaid i leith chultúr na foghlama ••
leanúnaí a chur chun cinn.

Ghlac sé leis an dúshlán chun tacaíocht agus scileanna nua ••
a thabhairt don fhoireann chun aidhmeanna straitéiseacha a 

bhaint amach.

Foghlaim don Cheannaireacht:

Chríochnaigh 58 Bainisteoir an Clár Forbartha Ceannaireachta

Lean an Clár Forbartha Ceannaireachta do Bhainisteoirí Promhaidh, a 

thosaigh i bhFómhar 2006, i rith 2007.

Nuair  a críochnaíodh an chéad dá mhodúl agus seisiúin oiliúnóra ar 

leith, chríochnaigh soláthróirí an chláir, Penna, meastóireacht lár-

chláir in Eanáir/Feabhra 2007. Thug sé seo aiseolas úsáideach don 

Choiste Stiúrtha ar thionchar dearfach  na traenála maidir le réimsí mar 

chineálacha Ceannaireachta, Tarmligean, Spreagadh agus Ag Déileáil le 

Dálaí Deacra. Léirigh sé, chomh maith roinnt athruithe maidir le hábhar 

agus creatlach na modúl breise.

Ba é a bhi i gceist le traenáil le linn 2007 ná dhá mhodúl bunaithe ar 

ghrúpa agus seisiún traenála aonair breise chun cabhrú le rannpháirtithe 

foghlaim a aistriú go dtí an t-ionad oibre. Beidh an tuarascáil 

mheastóireachta dheiridh ar an gclár ar fáil don Choiste Stiúrtha go 

luath in 2008.

Ag cur leis na creidiúintí a fuaireadar ón traenáil inseirbhíse, tá 15 

Bainisteor tar éis clárú chun “Dioplóma i mBainistíocht” ó Instititiúid 

Ceannaireachta agus Bainistíochta” a chríochnú i rith 2008.

Ionduchtú do Bhainisteoirí:

Aithníonn an tSeirbhís an tábhacht a bhaineann le “Ionduchtú” maidir 

le  traenáil éifeachtach bhainistíochta a sholáthar don fhoireann.

I Samhain 2006, thosaigh 29 Bainisteoir, ó ghráid riaracháin agus 

promhaidh, a ceapadh le déanaí, ionduchtú (“Ceannaireacht agus 

Foghlaim”). Cuirfear an clár ar fail i modúil leath-lae thar tréimhse 12 mí.

Dhírigh codanna tosaigh an chláir ar na bun-inniúlachtaí, atá ag teastáil 

i rólanna éagsúla le béim ar leith ar Bhainistíocht mhaoirseachta, 

airgeadais agus Acmhainne Daonna. Bhí an pháirt sa traenáil a ghlac 

comhghleacaithe Seirbhíse agus foireann na Roinne Dlí agus Cirt, 

Comhionannais agus Athchóirithe Dlí thar a bheith éifeachtach.

Chuir na seisiúin thosaigh fóram ar fáil in ar aithin rannpháirtithe, in 

éineacht le traenáil foirne, na riachtanais foghlama a bhí acu. Cabhróidh 

sé seo go mór agus feabhsóidh sé pleanáil don bhliain atá le teacht.

Andúil:

Don tríú bliain, tá an tAonad Traenála agus Forbartha tar éis cúrsa 

teastais ar staidéar andúile a chur ar fáil. Tá sé leagtha amach chun an 

t-eolas cuí a chur ar fáil don fhoireann chun déileáil leis an réimse casta 

seo i gcomhthéacs ceartas coiriúil. Baineann teagasc agus taithí leis an 

gcúrsa, cuireann sé piarfhoghlaim chun cinn agus cuireann sé dualgas 

ar na rannpháirtithe tionscnaimh aonair agus tionscnaimh ghrúpa a 

chomhlíonadh.

Tá creidiúnú don chúrsa bliana seo á thabhairt ag Ollscoil na hÉireann, 

Maigh Nuad. I rith na bliana acadúla 2006/2007, chríochnaigh 10 den 

fhoireann an clár san áit oibre agus rinne 2 eile é, go háitiúil, i gclár 

idiráisíneachta for-rochtana.

Traenáil Ollscoile:

Cuireadh 22 cúrsa traenála ar fáil do mhic léinn Ollscoil na hÉireann 

(Corcaigh, Baile Átha Cliath, Gaillimh) agus Coláiste na Tríonóide, Baile 

Átha Cliath. De ghnáth, bhíodh seisiúin ar siúl ar feadh leath lae agus 

cuireadh ar fáil iad i ndámha na nEolaíochtaí Sóisialta ag leibhéil an fho-

chéimí agus iar-chéimí. Rinneadh staidéar ar réimse mór ábhar agus san 

áireamh ann, bhí teoiric choireolaíoch le cur i bhfeidhm ar chleachtas 

oibre sóisialta, measúnacht phriacail, idirghabháil dea-chleachtais le 

ciontóirí agus forbairt agus struchtúr reatha na Seirbhíse Promhaidh.

Chun comóradh a dhéanamh ar chéad bliain den Phromhadh, tugadh 

cuireadh don Aonad Traenála agus Forbartha léacht a chur i láthair 

mar chuid den sraith “Léargais Reatha in Obair Shóisialta” ag Colaiste 

na Tríonóide, Baile Átha Cliath.

Cláir Thraenála:

Mar aisfhreagra ar riachtanais a d’aithin Bainistíocht Shinsearach 

agus Bainistíocht Feidhmiúcháin agus an Próiseas Forbartha, cuireadh 

98 cúrsa traenála ar siúl in 2007. Lean na cúrsaí ar feadh leath lae go 

bliain don chúrsa creidiúnaithe agus cuireadh na cúrsaí ar fáil ar fud 

na réigiún.

Bhí gach cúrsa leagtha amach le torthaí foghlama cinnte do na sprioc-

ghrúpaí. Úsáideadh modhanna traenála éagsúla, cuid acu ag baint 

le teagasc agus cinn eile le piarfhoghlaim ghníomhach. Chabhraigh 

eolas  agus scileanna comhghleacaithe agus páirt na dtraenálaithe 

seachtracha, a bhí faoi chonradh, leis an bhfoireann thraenála.

Dhírigh an clár ar bhun-réimsí cleachtais don fhoireann Phromhaidh, 

Riaracháin agus Sheirbhís Phobail. Ina measc bhí: impleachtaí 

cheisteanna shláinte intinne do chleachtas promhaidh.; teoiric an 

chríochnaithe a úsáid chun athchiontú a laghdú; atraenáil mheasúnú 

priacail; ag déileail le iompraíocht dhúshlánach; scríobh tuairisce agus 

atraenáil sa chéadchúram; oiliúint ar phas sábháilte agus ar láimhsiú.

 Thosaigh pleanáil le cláir ionduchtaithe choicíse chun freastal ar 

riachtanais 70 oifigeach Promhaidh sa samhradh.  Cuireadh dhá 

cheann de na cláir ar siúl ag deireadh na bliana agus leanfaidh said 

